
Жарасхан ҚУАНЫШБАЙҰЛЫ

БАЙдеН ШЫҚҚАН Биік
АҚШ-тағы бірнеше айға созылған президент 

лауазымына таласты әлем жұртшылығы назардан тыс 
қалдырмағаны мәлім. Осы аралықта басты бәсекелестер 
бір-біріне оқыс мәлімдеме, қарсы пікір айтып, тіпті ел 
тарихында соңғы екі ғасырда болмаған билікті күшпен 

мойындату әрекетін де жасап бақты. Соңғысы қоғамдық 
наразылық өртін тұтататын шоққа айналып, нәтижесінде 
Дональд Трамптың амалсыз сайлау қортындысына 
көндігуіне әкелді. Осылайша, сәрсенбінің сәтінде Джо 
Байден ресми түрде АҚШ-тың 46-шы президенті атанып, 
тізгінді қолына алды. Ресми инаугурация сәтінде ол 
отбасылық антиквариат – Інжілге қолын қойып, тікелей 
эфирде ант берген. Осыған орай  «The New York Times» 
газеті басылымның Лондондағы бюро басшысы Марк 
Лэндлердің «Әлемдік аренада Байденнің салмағы қандай 
болмақ?» атты мақаласын жариялады. 

Автор Байденнің бұған дейінгі лауазымы, әлемдік 
қауымдастықтарға ықпалы, мемлекет басшыларымен 
кездесу, қызықты оқиғалар төңірегінде ақпаратпен 
бөлісіп, жаңа президенттің мінез-құлқы мен эконо-
микалық-саяси шиленісті шешудегі қарым-қабілетіне 
баға берген. Әрине, мұнда аса бір сыни көзқарас, кәсіби 
талқы көрінісі кездеспейді. Бұл да болса мемлекет 
басшысын өзге қырынан көрсетіп, көшбасшының 
сыртқы аренадағы бет-беделіне мұқият қарайтын елді 
одан әрі дүрліктірмеуге бағытталған редакция талабы 
болар деп түйдік. Әйтпесе, Барак Обама тұсында Таяу 
Шығыс пен Африкада орын алған қантөгісте оның да 
«қолы таза шықпады» деген пікірлер  атылып келген еді. 
Не дегенмен, аталған жазбаның көлемі мен оқылым саны 
мақалаға толық шолу жасауды қажет етеді. Сондықтан 
тілшінің тарқатқысы келген ойын ықшамдап жеткізіп 
көрейік.

«Вашингтонда Джо Байденнің инаугурациясы 
өтіп, президент лауазымына қол жеткізді. Президент 
салтанатты шарада ел бірлігі туралы жиі қайталап: 
«Өтірік – көп жағдайда билікке жету құралы. Елді, 
конституцияны қорғаймыз деп уәде берген басшылар 
сөзінде тұрмады. Біз серіктестермен ара қатынасты 
нығайтып, бүгінгі және келешек мәселелер төңірегінде 
әлеммен бітімде боламыз. Бірлік – алға  жылжу жолы. 
Демократия қайта орнады» деп сөйледі. Ант беру 
салтанатында қауіпсіздік күшейтіліп, Капитолий биігіне 
пандемиядан зардап шеккен азаматтарға арналған 200 
мың АҚШ туы қадалды». 

Марк Лэндлер кіріспе бөлімнен соң Байден бастан 
кешірген Грекияны экономикалық дағдарыстан шы-
ғару, мемлекет басшыларымен кездесу оқиғасын 
баяндауға көшкен. Автордың айтуынша, оншақты жыл 
бұрын Афинада өткен ресми кездесуде Джо Байден 
әзіл-шыны аралас  мәлімдеме жасаған. Ол лауазымды 
тұлғалар ортасынан АҚШ-тың қаржы министрін нұсқап:  
«Таныс болыңыздар, сіздерді құтқарушы осы кісі» деп 
қалжыңдайды. Жиналғандар оның орынды әзіл мен істі 
жеңіл жүргізу әдісіне тәнті болып, бір күліседі. Кейіннен, 
шынымен АҚШ Грекияға қаржылай қолдау білдірген 
алпауытқа айналған екен. 

Осы мазмұндас тағы бірнеше мысал келтіреді. Соның 
бірі – Париж келісімін қайта жаңғырту, климаттық 
өзгеріс, саяси жүйені орнықтыру секілді мәселелер. Бұл 
қиындықтар қылаң бергенде Байден шешімтал тұста 
сөз тауып, әлемдік қауымдастықтар алдындағы беделін 
еселей түскен көрінеді. 

«Ол БҰҰ-ның Шотландияда өткен климатты 
сақтау туралы жиынында, өзге де қауымдастықтар 
ұйымдастырған басқосуда ел абыройын лайықты 
сақтай алды. Бұл сөзімізге Атлант кеңесінің аға ғылыми 
қызметкері Эмма Эшфордтың пікірі дәлел бола алады.  Ол: 
«Амбицияға толы ішкі саяси мақсат Байденді жетістікке 
жетеледі. Сондай-ақ президенттің Қытай, Ресей секілді 
автократиялық елдердегі адам құқығын қорғауға 
мүдделі болуы әлемді қуантты» деген еді. Расында, 
Байденнің мақсатшыл да талапшылдығы әріптестеріне 
белгілі. Мысалы, 2011 жылы Түркия сапарында енді ғана 
емделіп шыққан Джо Байден Режеп Ердоғанмен екі сағат 
аяғынан тік тұрып Иран, Сирия мәселесін талқылаған. 
Ал 2009 жылы Ауғанстан президенті  Хамид Карзаймен 
кешкі ас үстінде жемқорлық туралы жағымсыз әңгіме 
өрбіп, Байден үстел басынан тұрып кеткен. Оған қоса, 
2012 жылы Си Цзиньпинмен кездесу барысында адам 
құқығы, зиялы қауымды қудалау ісіне наразы екенін 
ашық білдірді. Бұл оқиғаларды сол сәтте әлемдік БАҚ 
жарыса жазғаны әлі есіміде» деп пікір білдіреді. 

Сондай-ақ мақалада Байденнің кезекті жұмыс 
жоспары да нақты талданған. Әрине, америкалықтар 78 
жастағы басшысынан күрделі тәуекелге баратын қадам 
күтпейді. Олардың ортақ талабы – президент көпжылдық 
тәжірибесін қолданып, ел дамуы мен тұрақтылығын 
қамтамасыз етсе жеткілікті.

«Байден мырза өзін ел қазынасының қорғаушысы 
сезінді және сол сезім үнемі сенімділік берген сыңайлы. 
Сондықтан жаңа президент Трамп тастап кеткен қилы 
көзқарас пен экономикалық ахуал, пандемия әсерін 
оңалтуға күш салары сөзсіз. Германияның АҚШ-тағы 
елшісі Вольфганг Ишингер де президенттің қабілетіне 
құрметпен қараған. Ол: «Джо Байден – нетворкинг 
шебері және сенім үдесінен шыққан тұлға» деген баға 
берді». 

Мақала соңында автор жаңа басшыға сенім 
білді ріп, мемлекеттің даму келешегін бағдарымен 
байланыс тырады. Расында, АҚШ азаматтары сенім 
артқан тәжірибелі маман, көпті көрген әккі саясаткер 
өзін әлдеқашан дәлелдеген. Ендігі қалған мақсаты – 
ішкі тұрақтылықты қалыптастырып, «сызат түскен» 
демократия қорғанын нығайту. 

Дүниені дүрліктірген Трамп болса, инаугурацияға 
қатыспай, салтанатты шара күні – 20 қаңтарда жеке 
тікұшағымен Вашингтоннан Флорида штатындағы Мар-
а-Лаго резиденциясына аттанды. Кетерінде дәстүрге 
сай, Ақ үйдің кезекті қожайынына хат қалдырыпты. 
Хатта не айтылғаны құпия күйінде қалғанымен, кейін 
Байден онда тек жылы лебіз жазылғанын жеткізген. 
Әлеуметтік желіде хат мазмұнына қатысты көптеген 
болжамдар мен жалған нұсқалар тарап, инаугурациядан 
да қызу талқы тудырды. Әсіресе, «Джо, білесің, мен 
жеңдім» («Joe, you know I won») деп жазылған хаттың 
жалған нұсқасы ғаламторда тез тарап, 
түрлі әзіл нысанына айналып үлгерді. 4 бетте

сараптама

Сәрсенбі күні 2021 жылдың 
ал ғашқы ақылы ҰБТ сынағы бас-
талды. Биыл Қызылорда қаласы 
бойынша жалпы білім беретін 51 
мектепті 2255 оқушы бітіреді. 
Оның ішінде 2069 оқушы қаңтар 
айында өтетін ақылы ҰТБ-ға 
қатысады деп жоспарланған. 

Бүгінгі таңда сынақ 20-26 қаң-
тар күндері «Мұрагер» мек  те-
бінде және Қорқыт ата атын дағы 
ҚМУ-дың №5 оқу ғимаратында 
орналасқан тестілеу пунктінде 
өтіп жатыр. Қорқыт ата атындағы 
ҚМУ-дың №5 оқу ғимаратына 
42 мектептен 1564, «Мұрагер» 

мектебіне 13 мектептен 505 бі ті-
руші тапсыруда. 

Бүгінде «Мұрагер» мектебінде 
орналасқан №733 ҰБТ өткізу 
пункті ереже талаптарына сәйкес 
қажетті құралдармен толық жаб-
дықталған.

– Ұлттық бірыңғай тестілеу 
өтетін орындар арнайы баррикал-
дық ленталармен, зарарсыз дан-
дыру тун нельдерімен, бактери-
цидті шам  дармен, тепловизорлар, 
сани тай зерлер, аяқ-киімдерге ар-
налған зарарсыздандыру кілем-
шелері, маскаларға арнал ған 
жәшіктермен және қолда ныл ған 

маскаларды жою жәшік терімен 
қамтамасыз етілген, – деді Қы-
зылорда облысы білім бас-
қармасының Қызылорда қаласы 
бойын ша білім бөлімінің бас ма-
маны Нұрлан Дәулетәлиев.

Сонымен қатар тестілеу 
пунктінде 2 рамалық детектор, 2 
қол да ұстайтын металл іздегіш, 
12 аудиторияда 12 телефон ды-
бысын тұншықтырғыш және 24 
бейнекамера орнатылған. Тес ті-
леу барысын онлайн трансляция 
жүргізу мақсатында жоғары жыл-
дамдықтағы интернет желісімен 
жабдықталған. 

Брифинг барысында облыста өзекті 
болған мәселенің қазіргі таңда оң шешім 

табу жайы сөз болды. Маманның 
айтуынша, жыл басынан бері қорға 
6 миллионға жуық дәрілік заттар 
әкелінген. Әзірге ыстықты түсіретін 
дәрілерге, антибиотик, вирусқа 
қарсы, иммуностимуляторға, меди
ци налық бұйымдарға, инъекциялық 
және гармондық препараттарға 
тапшылық жоқ.

– Қазіргі таңда антибиотиктердің 
382 755, вирусқа қарсы дәрінің 150221, 

антикоагулянттың 1317, ыстықты түсіретін 
препараттың 166 687 қорабы бар.  Биыл 6512 
дәрілік затқа шекті баға бекітілді. Сонымен қатар  
вирусқа қарсы 134 дәріге нарықтағыдан төмен 
баға енгізілді. Дәрідәрмекке мониторинг тұрақты 
жүргізілуде, – деді облыстық медициналық және 
фармацевтикалық бақылау департаментінің 
бөлім басшысы Нұрбек Әділханов. 

Дәрідәрмек қорына жуырда 124 млн теңгені 
құрайтын дәрілік зат әкелінбек. Ал коронавирус 
инфекциясына қарсы дәрілік заттар жеткілікті 
мөлшерде.

А.СЕЙІЛ

Сарапшылардың пікірінше, алдағы 5-10 жылда не-
гізгі қиындықтар геосаясат пен жаңа технологияларды 
игерудің нәтижесінен болады деп болжанған. 

Жұқпалы аурулар, климаттың өзгеруі және 
экологияға байланысты өзге де мәселе алдағы он 
жылдықтың негізгі проблемаларына айналады. Әлемді 
ойландыратын бұл дағдарыс туралы болжам 650 
сарапшы қатысқан сауалнама негізінде дайындалған. 
Сауалнамаға қатысқан сарапшылардың айтуынша 
болашақта дағдарыстың себебі цифрлық ресурстар, 
мемлекеттер арасындағы цифрлық бәсеке, цифрлық 
теңсіздік, кибершабуыл және пандемиядан кейінгі 
әлеуметтік жағдайлар әсер етеді деп түйіндейді. 
Сонымен қатар сарапшылардың басым бөлігі 
табиғи апаттарды атап айтқан. Алдағы екі жылда 
жұқ палы аурудың көбеюі, жұмыссыздық, табиғи 
апат, кибершабуыл және цифрлық теңсіздік негізгі 
мәселеге айналады. Сондай-ақ сарапшылар жұмыс 
орындарының қысқаруы тұрғындардың экономикалық 
белсенділігін тым төмендетіп жіберетінін ескертеді. 
Автоматтандыру, цифрлық технологияның қарыштап 
дамуы, жұмысшы күшінің қажет болмауы еңбек 
нарығындағы теңсіздікке әкеледі. 

Алдағы 3-5 жылда әлемдік мәселеге айналар 
тақырып – активтердің құнсыздануы, инфрақұрылым 
сапасыздығы, баға тұрақсыздығы, шикізат нарығы мен 
қарыз дағдарысы.

Дүниежүзілік экономикалық форум сарапшылары 
экономикалық дағдарыспен қатар, психологиялық 
дағдарысты да атап айтады. Психологиялық дағдарысты 
негізінен кейінгі толқын бастан өткереді. Себебі 
олар оқуын бітіріп, еңбек нарығынан өз орнын іздей 
бастайды. Егер олар жаңа мүмкіндіктерге қол жеткізе 
алмаса, қоғамда сенім  жоғалады деп ескертеді.

Кешегі «әкеңе айтам» деген жалғыз ауыз сөздің 
құдіреті бүгінде құр сөз болып қалғалы тұр ма, 
қалай өзі? 

Өйткені «ендігі жерде өз балаңа билігің де, тәртібің 
де жүрмей қалайын деп тұр. «Ұят болады», «үлкенді 
сыйла» деген бүкіл қазақы тәрбие құрдымға кетеді 
десек те болар. Қоғам белсенділері Президентке 
жазған үндеуде осыны айтып отыр. Бұл үндеу, халық 
арасындағы түсініспеушіліктер неден 
туындады? Сонымен елді елең еткізген 
қандай құжат, нендей заң жобасы? 

экономика

Әлемдік дағдарыс: 
себеп пен салдар

Пандемиядан кейінгі 4-5 жыл әлемдік эконо-
микада дағдарыс болады. Нарықтағы шикізат 
бағасының төмендігі, қарыз мәселесі, ақша сая-
сатының жұмсаруы дағдарысқа алып ке леді. 
Бұл туралы давоста өткен дүниежүзілік эко-
номикалық форумда айтылды.

Қаңтардағы ҰБТ: ақылы оқуға түсуге мүмкіндік бар
Мемлекеттік білім сынағы жылына төрт мәрте ұйымдастырылады. Министрлік өкіл дерінің атап 

өткеніндей, қаңтар, наурыз, тамыз айында тапсырған тестілеу ақылы оқуға түсуге мүмкіндік береді. 
егер талапкер маусым айындағы сынақтан өтсе, грант бөліміне тапсыра алады.

COVID-19

ҚОРДА ДӘРІ БАР МА?

Індет өршіген тұста дәрі таппай сенделген халықтың жайкүйін жеткізу мүмкін емес. Қысылтаяң шақтағы 
мұндай тапшылық бұл саладағы түйінді тарқату керектігін аңғартқан. Өткен жолғы олқылық қайталанбауы үшін 
бүгінде қарқынды жұмыс жүргізілуде. Соның бірі – аймақта дәрідәрмек тапшылығының алдын алу. Осы орайда 
облыстық медициналық және фармацевтикалық бақылау департаментінің бөлім басшысы Нұрбек Әділханов 
өңірлік коммуникациялар қызметінде брифинг өткізді. 

3 бетте

Гүлмира діЛдӘБекОВА

Пандемия дамыған 
да, дамушы да елдердің 

экономикасын аяған 
жоқ. Бірде-бір мемлекет 

вирустың таралуына 
төтеп бере алмады. 
Соның салдарынан 
көптеген кәсіпорын 

жұмысы уақытша 
тұралап, шығын көлемі 
еселеп артты. Бұл тұста 

отандық шағын және орта 
бизнес иелеріне мемлекет 

барынша көмектесуге 
тырысты. 

Бұл енді мейрамхана емес...

2 бетте

«ӘКЕҢЕ АЙТАМ» ЕМЕС, 
«ӘКЕ, СЕН ТЫҢДА» 
деп жүрмесін...



«Қазақстан Республикасындағы сайлау туралы» Қазақстан Республикасының 1995 жылғы 28 қыркүйектегі конституциялық заңының 
34-бабының 4 тармағына сәйкес Қазақстан Республикасы мәслихаттары депутаттарын партиялық тізімдер бойынша сайлау қорытындылары 

анықталғаннан кейін сайлау қорларына келiп түскен ақшаның жалпы сомасы және оның көздері туралы ақпарат

Қызылорда қалалық аумақтық сайлау комиссиясы
«Қазақстан Халық Жинақ Банкі» Акционерлік қоғамының деректері негізінде

Территориальная избирательная комиссия города кызылорды
на основании данных Акционерного Общества «Народный Сберегательный банк Казахстана»

2 syr-media.kz
aqmeshit-aptalygy.kz

№6    23 қаңтар, 2021 жыл

Ақмешіт АптАлығы

информация об общей сумме денег, поступивших в фонды, и их источниках после установления итогов выборов депутатов маслихатов 
Республики казахстан по партийным спискам в соответствии с пунктом 4 статьи 34  конституционного закона Республики казахстан 

от 28 сентября 1995 года «О выборах в Республике казахстан» 

№ Іс-шаралардың атауы Саяси партиялардың атаулары

Қазақстан Халық 
Партиясы

«NUR OTAN пар-
тиясы « қоғамдық 

бірлестігі»

«ADAL» саяси партия-
сы» қоғамдық бірлестігі

  «Ақ жол» Қазақстанның 
демократиялық партиясы» 

қоғамдық бірлестігі
1 Саяси партиялардың сайлау қорына түскен қаражаттың барлығы, оның ішінде: 454107,60 28 065 000 2988200 200 000
1.1 «Қазақстан Республикасындағы сайлау туралы» Қазақстан Республикасы 

Конституциялық заңының 106-бабы 2-тармағының 1-тармағына сәйкес саяси партияның 
өз қаражаты

454107,60 28 065 0000 2988200 200 000

1.2 «Қазақстан Республикасындағы сайлау туралы» Қазақстан Республикасы 
Конституциялық заңының 106-бабы 2-тармағының 1-тармағына сәйкес Республика аза-
маттары мен ұйымдарының ерікті қайырмалдықтары

 

2 Сайлау қорының саяси партиялар жұмсаған қаражатының барлығы, оның ішінде 
баспа, дыбыс-бейне және өзге де үгіт материалдарын шығаруға және таратуға, үгіт 
жұмысын ұйымдастыру бойынша заңды және жеке тұлғаларға ақы төлеуге, сайлау 
алдындағы жария іс-шараларды ұйымдастыруға және өткізуге, партиялық тізімдерге 
енгізілген кандидаттардың, саяси партиялардың сенім білдірген адамдарының сайлау 
алдындағы үгітпен байланысты көлік және іссапар шығыстарын жабуға, кез келген 
тіркелген бұқаралық ақпарат құралдарында сөз сөйлеуге, баспа материалдарын, сондай-
ақ сайлау науқаны үшін басқа да белгілер мен нышандарды дайындауға

454107,60 28 065 000 2988199,50 198000

3 Сайлау қоры қаражатының қалдығы 0 0 0,50
(республикалық бюд-

жетке 0,50 тг

2000
(республикалық бюджетке 

1333 тг. 34 тиын 
аударылды, 666 тг.66 тиын 

қайтарылды)

№ Наименования мероприятий Наименования политических партий
Народная 

Партия 
Казахстана

Общественное 
объединение «Пар-
тия NUR OTAN»

Общественное 
объединение «По-
литическая партия 

«ADAL»

Общественное объеди-
нение «Демократическая  

партия «Ак жол»

1 Всего поступлении средств в избирательный фонд политических партий, в т.ч.: 454107,60 28 065 000 2988200 200 000
1.1 Собственные средства  политической партии, согласно пп.1 п.2 ст.106 Конституционного зако-

на Республики Казахстан «О выборах в Республике Казахстан»
454107,60 28 065 0000 2988200 200 000

1.2 Добровольные пожертвования граждан и организаций Республики Казахстан, согласно пп.2 п.2 
ст.106 Конституционного закона Республики Казахстан «О выборах в Республике Казахстан»

 

2 Всего израсходованно средств избирательного фонда политическими партиями на выпуск и 
распространие печатных, аудиовизуальных и иных агитационных материалов, оплату юридиче-
ских  и физических лиц по организации агитационной работы, организацию и проведение публич-
ных предвыборных мероприятий, на покрытие транспортных и командировочных расходов  канди-
датов, включенных в партийные списки, доверенных лиц политических партий, связанных с пред-
выборной агитацией, выступления в любых зарегистрированных средствах массовой информации, 
изготовление печатных материалов, а также других знаков и символов для избирательной кампа-
нии.

454107,60 28 065 000 2988199,50 198000

3 Остаток средств избирательного фонда 0 0 0,50
(перечислено в 

рес публиканский 
бюджет 0,50 тг

2000
 (перечислено в республи-
канский бюджет 1333 тг. 
34тиын , возвращено 666 

тг.66 тиын )

Аталған кәсіпкерлік нысанының 21 
проценті шаруа қожалығы болса, 67 проценті 
жеке кәсіпкер, 12 проценті заңды тұлғалар. 
Тұрғындар кәсіп бастауда мемлекеттік 
бағдарлама игілігін көруде. Оған қоса 
кәсіпкерлерді қолдау мақсатында облыстық 
кәсіпкерлер палатасы жүйелі жұмыс істеп 
келеді. Былтыр Палата кеңесшілері 1785 
кәсіпкерге тиісті көмек көрсетсе, 4 мыңнан 
астам азаматқа осы бағытта қажетті кеңес 
берген. Нәтижесінде жаңадан 54 жобаны іске 
асыруға мүмкіндік алыпты. Мәселен, «Бастау» 
жобасы аясында жалпы сомасы 422,1 млн теңге 
болатын 746 жоба қаржыландырылған.

Палата басшысы Ғалымбек Жақсылықов 
карантиндік талаптардың салаға кері әсерін 
тигізгенін де жасырмады. Дегенмен қиюын 

келістіре білгендер кәсібін басқа бағытта 
жүргізген.

– Әсіресе, тойхана иелері өз қызметін өзге 
салаға бағыттады. Бұл жұмыстар әлі де жалғасын 
табуда. Сондай-ақ біз кәсіпкерлердің кедергісіз 
жұмыс істеуін, құқығының шектелмеуін 
қадағалаймыз. Өткен жылы осындай келеңсіздік 
тудырған 11 лауазымды тұлға тәртіптік, 1-еуі 
әкімшілік жауапқа тартылды, – дейді ол. 

Қазіргі таңда «Бизнестің жол картасы» 
бағдарламасымен 193 жоба субсидияланыпты. 
Алдағы уақытта тағы 161 жоба жүзеге асуы 
мүмкін. Бұл жобалар «Қарапайым заттар 
экономикасы» бағдарламасы бойынша жобалық 
кеңсенің қарауында талқылануда. 

Айдана СеЙіЛ

кӘсіПкерГе кедерГі ЖОҚ

Осы тұста елімізде көптеген мейрамха-
на иелері түгелдей табысынан айырылды. 
Дүркіретіп той өткізуге ел билігі әлі де рұқсат 
берген жоқ. Салдарынан сән-салтанаты 
жарасқан зәулім ғимараттардың есігі әлі 
күнге дейін жабық. Дегенмен кәсіпкерлер 
арасында тірлігін түзеп, бағытын өзгертіп, 
жаңа салаға бет бұрғандар да баршылық 
екен. Ол туралы өңірлік коммуникациялар 
қызметінде өткен брифингте облыстық 
кәсіпкерлер палатасының директоры 
Ғалымбек Жақсылықов мәлімдеді. Жалпы 
облыс бойынша 128 мейрамхана бар. Соның 
ішінде 15 тойхана бағытын басқа кәсіпке 
бұрған. 

– Облыста 15 тойхана өз қызметін 
өзге салаға бағыттады. Арал ауданындағы 
«Ақ ниет», «Алмаз» мейрамханалары 
сауда саласына ауысса, «Хан шатыры» 
тойханасы асхана қызметін көрсетуде. 
Қармақшы ауданында «Мирас», «Алтын 
ғасыр» тойханалары құрылыс, киім-кешек 
дүкендеріне айналды. «Малике ана» кон-
дитер өнімдерін шығару және балалар 
ойын алаңын ашса, «Айқын» тойханасы 
құс шаруашылығымен айналысуда, – деді 
Ғалымбек Жақсылықұлы. 

Одан өзге Қызылорда қаласында «Арман» 
мейрамханасы сауда орталығына айналды. 
Бұдан бөлек бірнеше мейрамханалар ғима-
раттарын өндіріске айналдыру үшін бірнеше 
жобаларды қолға алуда. 

– Әлемде болып жатқан ахуал кәсіп-
керлік саласын айналып өтпеді. Мей-
рамхана қызметі тоқтап қалды. Бұл мен 
секілді кәсіпкерлерге өз қиындығын 
тигізді. «Арман» мейрамханасын сауда-
саттық дүкеніне айналдырдым. Бүгінде 
коммуналдық төлемдерді қабылдайтын 
касса, ұялы телефон жөндейтін және 
олардың құрылғыларын сату орындары, 
киімдер дүкені орналасқан, – деді кәсіпкер 
Өмірсерік Арыстанов.

Бүгінде Қызылорда қаласы бойынша 
«ДАЛАТЕКС» серіктестігімен «Orda» 
мей рамханасының ғимаратынан автомат-
тандырылған лаваш шығару өндірісі 
іске қосу жоспарланған. Оған шамамен 
30 млн теңге қаржы бағытталып, тиісті 
құрал-жабдықтарға тапсырыстар берілген. 
Сонымен бірге «Ұлытау» тойханасында 
сусындар өндірісі іске қосылатын болады. 
Жоба «Байқоңыр» әлеуметтік кәсіпкерлік 
корпорациясымен бірлесіп іске асырылмақ. 

Қазіргі таңда, платформа аясында кәсіп-
керлік саласындағы мекемелер бір жерге 
шоғырландырылған арнайы «Биз неске 
арналған Үкімет» кеңсе ғимараты жұмыс 
жасайды. Яғни, кәсіпкердің уақыты мен 
шығынын үнемдей отырып, әкімшілік 
кедергілерді барынша қысқартып, қыз-
меттерді бір орталықтан алу мүмкіндігі 
туды.

Жарасхан ҚУАНЫШБАЙҰЛЫ

Бұл енді 
мейрамхана емес...

Аймақта жеке кәсібін ашып, жұмысын жандандырған 
кәсіпкерлер жыл сайын артып келеді. Бүгінде облыста 
48657 шағын және орта кәсіпкерлік нысаны жұмыс істейді. 
Бұл туралы Өңірлік коммуникациялар қызметінде өткен 
брифингте облыстық кәсіпкерлер палатасының директоры 
Ғалымбек Жақсылықов айтты. 

Басы 1-бетте

32 МЫңғА ЖУЫҚ...
Өткен жылды жол қозғалысы ережеле-

рін автоматты түрде анықтайтын құрылғы-
ларымен 32 мыңға жуық құқық бұзушылық 
тіркелген.  

ҚР ӘҚБтК-нің 893-бабына сәйкес, әкімшілік 
жауапқа тартылған тұлға айыппұлды қаулы 
заңды күшіне енген күннен бастап отыз 
тәуліктен кешіктірмей төлеуге тиіс. Төленбеген 
жағдайда осы Кодекстің 894-бабына сәйкес, 
айыппұл салу туралы қаулыны мәжбүрлі түрде 
орындату мақсатында сот орындаушыларына 
жолданады.

Осы тұрғыда айыппұлды заңда қарасты-
рылған мерзімде 50 процент жеңілдікпен жеті 
тәулікте немесе бір ай мерзімнен кешіктірмей 
төлеу қажет.

ЖОЛ еРеЖеСіН 
САҚТАМАЙ...

Қызмет атқару барысында 3 күнде қала 
орталығының көшелерінде тәртіп бұзған 55 
жүргізушіні Қызылорда қалалық Полиция 
басқармасының қызметкерлері анықтады. 

«BMW 530І» маркалы автокөлігінің жүргізу-
шісіне қатысты ҚР ӘҚБтК-нің 606-бабының 
1-бөлігімен әкімшілік хаттамасы рәсімделіп, он 
айлық есептік көрсеткіш мөлшерінде айыппұл 
салынды. 

Сонымен қатар, «Оpel Astra» маркалы 
автокөлігінің жүргізушісіне қатысты ҚР 
ӘҚБтК-нің 612-бабының 3-бөлігімен әкімшілік 
хаттамасы рәсімделіп, (көлiк құралын басқару 
құқығынан айрылған жүргiзушiнiң көлiк 
құралын басқаруы – елу айлық есептiк көрсеткiш 
мөлшерiнде айыппұл салуға не он тәулік 
мерзімге әкімшілік қамаққа алуға әкеп соғады) 
жинақталған құжаттар тиісті шешім қабылдау 
үшін сотқа жолданды.

ПОЛиция МАҚСАТЫ – 
АЙЫППҰЛ МА?

Полиция жалпы құқық бұзғандарды 
аңдып, қамауға алып, айыппұл салуды 
меңземейді. Олардың басты мақса ты – 
тәртіпсіздікке жол бермеу. Түсіндіру жұмыс-
тары арқылы алдын алу. Жыл басынан бері 
барлық анықталған құқық бұзушылықтар 
саны – 538, бұл былтырғымен салыстырғанда 
әлде қайда төмен көрсеткіш. 

Алкогольдік ішімдіктерді iшу немесе қо-
ғамдық орындарға масаң күйде келу бойынша 
223 дерегі тіркелсе, ұсақ бұзақылықпен 
тіркелгендер саны – 65. Тыныштықты 
бұзудың – 121 дерегі, ҚР заңнамасының 
алкоголь өнімін өткізу жөніндегі талаптарын 
бұзудың 12 дерегі жыл басынан бері орын 
алған.

Қалалар мен елдi-мекендердiң аумақ тарын 
абаттандыру қағидаларын бұзу, сондай-ақ 
қалалар мен елді мекендер инфрақұрылымы 
нысандарын бұзу, жасыл екпелерін жою және 
бүлдіру 50 дерек тіркелген. Кәмелетке тол-
мағандардың заңды өкілдерінің еріп жүруінсіз 
тұрғын жайдан тыс жерде сағат 23-тен таңғы 
6-ға дейін болуы – 54 дерегі тіркеліп, өткен 
жылмен салыстырғанда әлдеқайда төмендегенін 
көрсетеді.

Кәмелетке толмағандардың түнгі уа қытта 
ойын-сауық орындарында болуына жол берудің 
2 дерегі тіркелді.

ЖҰМЫСҚА 
ТҰРғЫзАМЫН деП...

Қызылорда қалалық Полиция бас-
қармасына тағы бір алаяқтың құрбаны 
болған 1988 жылы туған қала тұрғыны 
арызданған. Белгісіз ер азамат «Теңіз» газ-
мұнай кен орнына жұмысқа тұр ғызуға уәде 
беріп, 200000 теңге ақшасын алдап алып 
кеткені жөнінде анықталған. 

Алаяқты ұстау мақсатында полиция қыз-
меткерлері барлық қажетті жедел-іздестіру іс-
шараларын жүргізу нәтижесінде 1984 жылы 
туған қала тұрғыны  ұсталды.

Қазіргі уақытта аталған факті бойынша 
Қазақстан Республикасы Қылмыстық Кодексінің 
190-бабының 1-бөлігі (Алаяқтық, яғни алдау 
немесе сенімге қиянат жасау жолымен бөтеннің 
мүлкін ұрлау немесе бөтеннің мүлкіне құқық 
алу) бойынша сотқа дейінгі тергеу жүргізілуде. 
Күдіктіге қатысты ешқайда кетпеу және тиісті 
мінез-құлық туралы қолхат түрінде бұлтартпау 
шарасы таңдалды.

иТТің де кӨМеГі кӨП
Қызылорда облысы Полиция де пар -

таментінің кинологиялық қыз мет орталығы 
қылмысты ашуда, қыл мыстың ізін кесуде 
қызметтік иттерін пайдаланып, нәтижесінде 
192 қылмыстың бетін ашты.

Бүгінгі таңда Кинологиялық қызмет 
орталығында арнайы үйретілген 16 қыз меттік-
іздестіру иті және 3 қызметтік күшік бар. Иісшіл 
иттерді 5 кинолог маман баптап үйретуде. 
Қызметтік иттердің қылмыстарды ашу, із кесу, 
есірткі, жарылғыш заттарды іздеу, қоғамдық 
қауіпсіздікті сақтау және одорология бойынша 
полиция қызметкерлеріне көмек көрсетуде.

Мәселен, ағымдағы жылдың 10 қаң-
тарында Қызылорда қалалық Полиция 
басқармасының жедел тергеу тобына лақап 
аты Леон қызметтік итімен кезекшілікке 
түскен полиция қызметкерлері ұрлық қыл-
мысының бетін ашты. Қызметтік иттердің 
тәртіп сақшыларының сенімді серіктесі екені 
анық.

«Ақмешіт-ақпарат»

құқық құрығы

Ақмешіт АптАлығы

ХАЛЫҚТЫ ҚОРҚЫТҚАН 
ҚҰЖАТ

Өткен жылдың қыркүйегінде Мәжіліс 
депутаттары «Отбасылық-тұрмыстық зорлық-
зомбылыққа қарсы іс-қимыл туралы» және 
оған ілеспе заң жобасын бірінші оқылымда 
мақұлдады.  Әзірше құжат Мәжілістің екін-
ші оқылымында талқыланып, Сенаттың 
сүзгісінен өткен жоқ. Осыған қарамастан 
бірқатар ақындар үндеу жариялап,  Нұр-
Сұлтан, Алматы қалаларында әйелдер қауымы 
митингіге шықты. Бұл аз десеңіз, қоғам 
белсенділері мен блогерлер һәм әншілер мен 
әртістер заңға қарсы пікір білдіріп, заңгерлер 
уәж айтуда. Оның ішінде біздің Сыр елінің 
ақын-жазушылары, ел ағалары да өз үлестерін 
қосуда. Тіпті халық арасында онлайн-петиция  
ұйымдастырылып, заң жобасына қарсы қол 
жиналды. Осының барлығына қолданысқа 
енбеген заң жобасының кейбір баптары 
мен тармақтары түрткі болды. Қоғамдық 
резонанс туғызып жатқандардың пікірінше, 
«Отбасылық-тұрмыстық зорлық-зомбылыққа 
қарсы іс-қимыл туралы» заң жобасы ата-
ана мен бала арасына іріткі салып, отбасы 
институтының құтын қашырады. 

Құжатта көрсетілгендей, отбасылық зор-
лық-зомбылықтың экономикалық, психоло-
гиялық, физикалық түрі бар. Ата-ана баласына 
ұрысса – психологиялық, қол көтерсе – физи-
калық, әлеуметтік жағдай жасай алмаса – 
экономикалық қысым көрсеткен болады. 
Шынымен осылай ма, әлде басқаша ма, дөп 
басу қиын. Алайда қоғам заң жобасын осылай 
түсініп, осылай қабылдап жатыр. Бұған қоса 
заң жобасында қолданылған «жыныстық 
ер кіндік» деген ұғым жұрттың жағасын 
ұстатып отыр. Заң жобасының «Отбасылық-
тұрмыстық зорлық-зомбылыққа қарсы іс-
қимыл қағидаттары» деген бөліміндегі 5-бап 
қалың көпшіліктің төбе шашын тік тұрғызды. 
Осы баптың 11-тармақшасында: «Адамның 
құқықтары мен бостандықтарына қысым 
жасайтын және отбасылық-тұрмыстық зор-
лық-зомбылыққа ықпал ететін әдет-ғұрыптар 
мен дәстүрлерді болғызбау» деген сөз бар. 
Заңға қарсы шыққандар құжат қабылданса, ер 
балаларды сүндетке отырғызу рәсіміне тыйым 
салынуы мүмкін, себебі бұл рәсім отбасылық 
зорлық деп танылуы ғажап емес деген болжам 
жасап та қойды. Болжам қаншалықты рас? 
Бұл жағы бізге беймәлім. 

Бір жыл бұрын мәжілістің мінберінен 
мәлімделгендей, «Отбасылық-тұрмыстық 
зор лық-зомбылыққа қарсы іс-қимыл туралы» 
заң жобасы еліміздегі отбасылық және 
тұр мыстық зорлық-зомбылыққа қарсы іс-
шараларды жетілдіруді көздейді. Құжат 
от басылық зорлыққа қарсы мемлекеттік 
саясаттың құқықтық, институционалдық, 
ұйым дастырушылық және әлеуметтік бағыт-
тарын жетілдіреді және жауапты органдардың 
құзыретін нақтылайды.  

МӘЖіЛіСТеГіЛеР 
МӘЛіМдеді

«Президенттің тапсырмасына сәйкес 
депутаттар бастамашы болып, осы заң 
жобасы әзірленді. Құжаттағы жаңа нормалар 
ел, халық, қоғам болып отбасындағы жан-
жалға қарсы күресуге мүмкіндік береді. 
Бұл халқымыздың денсаулығы, өмірі және 
балаларымыздың болашағы үшін өте маңызды 
заң», – деді құжатқа қатысты пікір білдіргенде 
Мәжіліс төрағасы Нұрлан Нығматулин.  
Спикердің сөзінше, заң жобасы отбасылық 
зорлық-зомбылықтан зардап шеккендердің 
құқығын және қауіпсіздігін қамтамасыз етуді 
көздейтін көрінеді.  

Мәжіліс депутаты Айгүл Нұркина 
халық заң жобасын дұрыс түсінбей жатыр 
деп санайды. «Талқыланып жатқан заң 
жобасының жекелеген нормаларын қате 
түсіндіретіндер бар. Мысалы, «жыныстық 
еркіндік», «экономикалық зорлық-зомбы-
лық», «психологиялық зорлық-зомбылық» 
ұғымдарына қатысты теріс пікір қалыптасқан. 
Бұл ұғымдар заңнама үшін жаңалық емес. 
Қолданыстағы «Тұрмыстық зорлық-зомбы-
лық профилактикасы туралы» 2009 жылы 
қабылданған заңдағы 4-бапта «жыныстық 
еркіндік» деген сөзбен бірге, тұрмыстық 
зорлық-зомбылықтың барлық түрі көрсетіл-
ген. Енді осы ұғымдардың болуы «олардың 
жыныстық еркіндігіне қысым жасау» се-
бебінен қанша қазақстандық отбасынан ба-
лаларды тартып алуға мүмкіндік берді? 
Сондай-ақ «жыныстық еркіндік» – отандық 
заң әдебиетінде және қылмыстық құқық 
теориясында қолданылатын қалыптасқан 
заңды термин. Тиісінше, жыныстық еркіндікті 
қоғамға тән емес азғындық термин деп бекіту 
– тұрмыстық философиялық пайымдау», – 
деді депутат. 

– Кейбіреулер балаларды басқа 
отбасына асырауға береді деген пікір 
айтып жүр. Балаларды балалар үйіне беру 
оңай шаруа емес. Бұл үшін салмақты себеп 

болуы керек. Оған баланың шынымен 
жақын туыстары жоқ екенін немесе ата-
анасы ата-ана құқығынан айырылғанын 
растау қажет. Қамқоршылық және қорғау 
органдарының міндетті қатысуымен тиісті 
сот рәсімдерінен өтуге, барлық қажетті 
құжатты жинауға тиіс. Сондықтан үрей 
туғызудың қажеті жоқ. Біздің мақсатымыз – 
отбасылық құнды лықтарды бұзу емес, проб-
ле маларды шешуде кешенді тәсілді енгізуге 
бағытталған тұрмыстық зорлық-зомбылық 
профилактикасының қолданыстағы тетік-
терін жетілдіру арқылы көмекке мұқтаж 
адамдарды қорғау. Өкініштісі, кейбіреулер 
заң жобаларында жоқ мәселелерді айтып, 
халықты шатастырып жүр», – деді Айгүл 
Нұркина. 

СеНАТОР СеНдіРді
Мұрат Бақтиярұлы, ҚР Сенат де

путаты: 

– Қоғамда «Отбасылық-тұрмыстық зор-
лық-зомбылыққа қарсы іс-қимыл туралы» 
ҚР заңына қатысты наразылық пікірлер 
көптеп айтылуда. Жақында ғана осы заңға 
орай біраз мәселе көтеріп жүрген екі аза-
матшамен кездестім. Пікір алмастық. Бұл 
– заң қолданыста жүрген заң. Оған енді енгі-
зілмекші түзетулердің басым көпшілігінде 
ұлтымыздың ғасырлар бойы қалыптасқан 
салт-дәстүрлерімізге қайшы келетін баптар 
бар. Пікірталас осы өзгертулер арасында 
бо лып жатыр. Біз отбасымыздың ішіндегі 
кейбір кикілжіңдерді шетелдік ұйымдардың 
ақылынсыз өзіміз-ақ шешіп аламыз.

Біздер отбасы зомбылықтарында орын 
алатын салдармен емес, оны тудыратын 
себептермен күресуіміз керек. Бұл – өте 
ауқымды мәселе. Отбасы құндылықтары 
мен институтын барынша нығайтуға жұмыс 
істеуіміз қажет. Еліміз бен ұлтымыздың 

мүддесінен артық ешнәрсе жоқ. Сондықтан 
да бірлесе отырып дұрыс шешімдер 
қабылданатынына сіздерді Парламент мүшесі 
ретінде сендіргім келеді, – деді сенатор.

АЛАңдАғАН АНА

Толқын Сейітжаппарова, алты баланың 
анасы:

– Көпбалалы ана ретінде мені де бұл 
заң жобасы алаңдатуда. Бүгінде алты балам 
бар. Үйде отырсам да әлеуметтік желідегі 
жаңалықтарды жібермеуге тырысамын. Заң 
жобасына келсек, 5 баптың 11 тармақша -
сында: «адамның құқықтары мен бос-
тан дықтарына қысым жасайтын және от-
басылық-тұрмыстық зорлық-зомбылыққа 
ықпал ететін әдет-ғұрыптар мен дәстүрлерді 
болғызбау»  деп жазылған. Егер осы заң 
бекитін болса, бірнеше ғасырдан бері ислам 
жолымен сүндетке отырғызылып келе 
жатқан ер балаларын ата-аналар сүндетке 
отырғыза алмауы мүмкін. Көбінесе 3-5 жас 
аралығында өткізілетін бұл рәсім отбасылық 
зорлық деп табылып, әке-шешесі заңға 
тартылуы ғажап емес. Сонда бұған келісіп 
отыра беру керекпіз бе?

Осы жобаны пилоттық режимде сынап 

көрмекші болып Түркістан облысына енгізген 
екен. Жуырда мектепте оқитын оқушы қызға 
анасы «сабағыңды оқы» деп ескерту жасаса, 
қыз шұғыл 111-ге звондап, сотқа шағым 
түсірген. Сол сәтте заң өкілдері келіп қызды 
анасынан бөліп, он шақты күн бөлек арнайы 
орында ұстаған. Бір-бірімен сөйлесулеріне 
қатаң тиым салған. Ұзақ сарсаңға түскен 
анасы құқық қорғаушылардың көмегімен 
қызын зорға қайтарғаны интернетте жүр. 
Сондықтан баланың айтқанымен жүре 
берсек, ұл-қызымыз қайда барады? Біз өз 
халқымыздың ғасырлар бойы қалыптасқан 
бала тәрбиелеудегі ұлы ұстанымдарын 
естен шығармауымыз керек. Қандай заң 
жобасы болса да өзіміздің ұлттық тамырдан 
ажырамағанымыз абзал, – деген ойын ортаға 
салды ақ жаулықты ана.

зОРЛЫҚ-зОМБЫЛЫҚ – 
ӘЛеУМеТТік МӘСеЛе

Дәл осылай деп бастады әңгімесін «Қам
қорлық» дағдарыс орталығының директоры 
Жандос Тұсмағамбетов.

– Себебі бүгінде әрбір үшінші отбасында 
зорлық-зомбылық жағдайы кездесіп отыр. 
Бұл әлеуметтік мәселеге айналды. Өкі-
ніштісі осы...

Қазір халық арасында осы заң жобасы қызу 
талқыға түсіп жатыр. Бұл заң нормаларының 
бәрі бірдей халыққа қолданылмайды. Өзім 
дағдарыс орталығының директоры ретінде 
қоғамдағы мұндай мәселені қалт жібермеуге 
тырысамын. Соңғы кезде безбүйрек ата-
аналар, тастанды сәбилер, зорлық-зомбы-
лыққа ұшыраған балалар көбейіп кетті. 
Айта лық, бізде туған әкеден зорлық көрген 
жасөспірімдер де бар. Міне, осындай жан-
дарға заң нормалары қолданылады. Ол 

бәріне бірдей емес. Тек көпшілік арасында 
түсініспеушілік кеткені рас. Содан қоғам 
екіге бөлінуде. Мүмкін заңға түзетулер енгізу 
керек шығар. Тағы да айтайын, ол өзгерістер 
жаппай халыққа қолданылмайды. 

Біздің орталықта мынадай жағдайлар 
бар. Небәрі 26 жастағы ата-ана өзінің бес 
баласынан қағаз жүзінде өз еркімен бас 
тартты. Сондай-ақ кей балалар өз ата-анасын 
әкеп тастайтын жағдай да кездесті. Ащы 
болса да шындық. Соларға қарап жаның 
ауырады. Осындай қатыгез адамдарға 
заң нормаларын қолдануға болады деп 
ойлаймын. Негізі заңның әлі қабылданатыны, 
қабылданбайтыны белгісіз. Әлі де болса жан-
жақты түсіндірме жұмыстары жүргізіледі, – 
деп түсіндірді ол.

зАңГеР Не деЙді?

Ернар Бағдатұлы, заңгер:

– Соңғы күндері елімізде, әлеуметтік 
желі лерде және қоғамдық орындарда 
тұрмыстық зорлық-зомбылық сипатындағы 
заң жобасы үлкен резонанс туғызып, талқыға 
түсіп жатыр. Маман ретінде айтар болсам, 
бұл заң жобасы халық ойлағандай жалпылама 
қолданылмайды.

Қазіргі қоғамымызда барлығымыз кө-
ріп, естіп жүрген түрлі тұрмыстық зор лық-
зомбылық сипатындағы қылмыстар, без-
бүйрек аналар мен қатыгез әкелер арасын да 
өз балаларына қол жұмсау, далаға тастау 
іспетті деректер көптеп орын алып жатыр. 
Статистикаға сүйенсек, отбасында ата-ана 
арасындағы ұрыс-керістер, ажырасу себептері 
балаларға психологиялық тұрғыдан кері 
әсерін тигізеді.

Ата-бабаларымыздан ұрпақтан-ұрпаққа 
жал  ғасқан ұлттық құндылығымызды сақтаған 
жөн. Мұн дайларды тек шетелдерде болады 
деп ести тінбіз. Өкінішке орай батыстық үрдіс 
қазақ қоғамына да келіп жетті. Өйткені қазіргі 
таңда ажырасып, баласы бола тұра екінші 
мәрте некелесіп, тұрмыс құрып, өгей әке-
шешесінен зорлық көріп отырған балалар да 
көптеп кездесуде.

Мысалы, көпбалалы ана өз балаларынан 
бас тартқан, туған баласы қарт анасын 
ұрып соққан, өз балаларын аяусыз ұрып 
соғу салдарынан кекештеніп, науқас 
болып қалған ұрпақ мәселесі жұмыс 
тәжірибеде кездесті. Жоғарыда аталған 
көптеген проблемаларды болдырмау 
үшін әзірленіп отырған заң жобасы 
бұл. Ал мұны басқаша түсініп, халық 
арасында арандатуды ұйымдастыру 
мақсатында көптеген арандатушы топтар 
бар. Сондықтан алаңдап, шу шығарудың 
қажеті жоқ деп есептеймін. Заң шығаруда 
көптеген бақылаушы органдар, сарапшы 
мамандар, халық қалаулылары отыр. 
Осы заң нормаларына байланысты халық 
арасындағы әлеуметтік резонанстық 
жағдайға байланысты алдағы уақытта 
толықтай атқарушы органдар тарапынан 
ақпараттар берілетін болады, – деді заңгер. 

Иә,  маман әлеуметті «алаңдауға негіз 
жоқ» деп отыр. Соңы қалай болатынын 
көрейік... 

БАТЫС БізГе үЛГі Ме?

Белсенділердің пікірінше, отбасылық іс-
терге қатысты заңнамаға енгізілетін өзгерістер 
ата-аналардың балаларын тәрбиелеудегі 
табиғи құқығын бұзады. Мұндай араласудың 
салдары балаларды ата-анасынан алыстатуға, 
балалардың үлкендерге наразылық білдіруіне, 
мінез-құлқына, неке санының азаюына, 
қоғамның моральдық деградациясына және 
соның салдарынан отбасы институтының 
бұзылуына әкеледі. «Егер «Тұрмыстық 
зорлық-зомбылыққа қарсы іс-қимыл 
туралы» заң және оған ілеспе заң жобалары 
қазіргі уақытта ҚР Парламентінің сайтында 
орналастырылған нұсқада қабылданатын 
болса, онда бізге көп ұзамай ювеналды 
әділеттің батыстық моделі барлық жағымсыз 
салдарымен келеді» деп есептейді қоғам 
белсенділері.

«ӘКЕҢЕ АЙТАМ» ЕМЕС, 
«ӘКЕ, СЕН ТЫҢДА» деп жүрмесін...

Тілші түйіні:
Азаматтық қоғам өкілдері аталған заң жобасын парламенттік талқылаудан алып тастауды сұрап отыр. Заң тек бірінші оқылымда қаралған. Әлі бекітілмеген, 

сәйкесінше Сенатқа жіберілмеген. Енді жаңа сайланған депутаттар құжатқа өзгеріс қажет деген жұрттың үндеуіне құлақ аса ма? Оны алдағы уақыт көрсетеді. 
Жақында Сыр еліне танымал журналист Айткүл Шалғынбаева әлеуметтік желідегі парақшасында сүйінші жаңалығын жариялады. Онда: 
«Құрметті ұлт жанашырлары!
Мен сенатор Мұрат Бақтиярұлымен телефон арқылы хабарластым. «Отбасылық зорлық-зомбылық туралы» заңдағы ұлт мүддесіне, ұлт 

құндылықтарына, менталитетімізге қайшы келетін 7 бап бар. Сол 7 бапты заңға енгізуді ұсынып отырғандар – ұлт мүддесінен алшақтаған, санасы 
батыстанған әйелдер тобы. Ұлттың мүддесін, ұлт құндылықтарын тәрк ететін сол 7 бапты Парламентте қолдамайтын депутаттар көппіз. Ол баптар 
өтпейді, өткізбейміз, – деді. Мен Мұрат Бақтиярұлының сөзіне сенемін» деп жазды. 

Жақсы, біз де сенейік...

Мәжілістің ресми сайтындағы депутаттардың қарауында жатқан 50 заңның ішіндегі дау 
тудырғаны осы. Ол – «Отбасылық-тұрмыстық зорлық-зомбылыққа қарсы іс-қимыл туралы» заң 
жобасы. Міне, осы құжат көпті алаңдатып отыр. Заң жобасына көңілі толмайтын азаматтардың 
қарасы күн сайын көбейіп келеді. Тіпті, қарсылық үндеуіне қол жинап жатқандар да бар. Заң 
жобасы шикі және қайшылыққа толы деген белсенділер оның отбасыға қауіп төндіруі мүмкін 
екенін айтады. «Отбасылық-тұрмыстық зорлық-зомбылыққа қарсы іс-қимыл туралы» заң 
жобасын Мәжілістің бір топ депутаты әзірлеген. Құжатты талқылау барысында төменгі палата 
төрағасы Үкімет мүшелері тарапынан түзетуді іске асыруға дайындық төмен екенін айтқан еді.

Бүгінде қазақ қоғамында қызу талқыланып жатқан мәселенің бірі – «Отбасылық-
тұрмыстық зорлық-зомбылыққа қарсы іс-қимыл туралы» Заң жобасы.

Аталған Заң ҚР Парламент Мәжілісінің қарауына 2020 жылдың 2 наурызында түскен екен. 
Ол мынадай қағидаттарға негізделеді:

 Адам құқықтары және гендерлік теңдік саласындағы заңнаманы және халықаралық 
стандарттарды сақтау;

 Адамға күш қолдануға және (немесе) психикалық зардап шегуіне жол бермеу;
 Отбасыны қолдау және сақтау;
 Құпиялылық;
 Өмірлік қиын жағдайда жүрген әрбір адамға жеке қарау;
 Кешендік пен жүйелілік;
 Отбасылықтұрмыстық зорлықзомбылық профилактикасының алдын алу шараларының 

жазалаудан басымдығы; 
Адамның құқықтары мен бостандықтарына қысым жасайтын және отбасылықтұрмыстық 

зорлықзомбылыққа ықпал ететін әдетғұрыптар мен дәстүрлерді болғызбау т.б.

ҚАБЫЛдАУ: 
еЛ ӘкіМГе Не АЙТАдЫ?

Пандемиялық ахуал бүгінде көпшіліктің байланысына 
шектеу қойған. Алайда халықпен байланыс үзілген жоқ. 
Осы орайда қала әкімі Нұрлыбек Нәлібаев тұрғындармен 
онлайн форматта кездесу өткізді. 

Кездесу барысында қала басшысы Нұрлыбек Нәлібаев әр 
тұрғынды жеке қабылдап, мұң-мұқтажына құлақ түрді. Бүгінде 
көпшілік арасында баспана, жер алу сынды әлеуметтік мәселе 
жиі қозғалады. Әкіммен кездесуге келген қызылордалықтар осы 
мәселе төңірегінде сауалын жолдады. 

Көптің сұрауындағы баспана жайы уақыт еншісіндегі, әрі 
кезең-кезеңімен шешілетін мәселе. Тұрғын үй азаматтарға 
заңдылықты сақтай отырып, өз кезегімен беріледі. Шаһар  
басшысы көпшілікке осыны баса айтты. Десе де шешімін табуға 
болатын жайттар уақыт күттірмей шешілу тиіс. Бұл ретте 
тұрғындар мәселесінің жедел әрі оң шешімін табуын жауапты 
сала мамандарына нықтап тапсырды. Ал оның жүзеге асуы қала 
әкімінің тікелей бақылауында болмақ.

МОНиТОРиНГТік ТОП 
БАҚЫЛАУғА АЛдЫ

індеттің таралуы карантин талаптарын күшейтуге 
әкелді. Бастысы адам денсаулығы болғандықтан бірқатар 
жағдайды шектеуге тура келді. дегенмен талапқа 
бағынбай, өзінің де, өзгенің де өміріне қауіп төндірушілер 
аз емес. 

Осы орайда қала әкімдігі жанынан құрылған санитарлық-
дизенфекциялық режим талаптарын бақылауда 12 мони-
торингтік топ жұмыс істеуде. Бақылаушы топтың қатысуымен 
жыл басынан бері 931 нысанға тексеру жүргізілген. Нәтижесінде 
карантин талаптарын бұзушылық әлі де толастамағаны 
анықталған.

Тексеру барысында осындай олқылыққа жол берген 13 
нысан туралы құзырлы органдарға хабардар болып, оның 8-іне 
әкімшілік шара қолданылған. Бұл бағыттағы жұмыстар күнделікті 
жүргізілуде. 

АБАТТАНдЫРУ  
ЖАЛғАСУдА

Қала іші күн өткен сайын көркейіп келеді. Мұны 
күнделікті көріп жүрміз. Былтырдан бастап қаланың әр 
аумағын абаттандыру, тұрғындарға қолайлы орта жасау, 
спорт, ойын алаңдарын салу қарқынды жүргізілуде.

Көркейту бағытында жұмыстар әлі де жалғасын табуда. 
Әсіресе, жаяу жүргіншілердің жүруіне қолайлы болуы үшін 
тротуарлар салу қарқын алған. Қазіргі таңда халық көп жүретін, 
әрі қаланың орталық көшесі саналатын Әйтеке би көшесінің 
бойында жаяу жүргінші жолы салынуда.

Құрылыс жұмыстары толық аяқталғанда аталған көшеге 
орындықтар, жарық шамдары қойылады.

Дайындаған А.СеЙіЛ

қала тынысы

Ақмешіт АптАлығы

сыр сҮлеЙІ

Бұл бір кездері болған оқиға...
Ауыл-аймақтың бәрі ол апайды Күлеке 

деп құрметпен атайтын. Тіпті кемпір-
шалдарға дейін солай дейтін. Себебі сол 
ауылдағы жалғыз дүкеннің сатушысы 
Күлекең болатын. Одан бөлек, бұл апамыз 
көп балалы ана болатын. Кеудесіне сол 
төсбелгісін жарқыратып тағып, алтын 
тістерін көрсете күлгенде одан әдемі 
әйел баласы жоқ көрінетін төңірекке. Ал, 
мінезі ше, баламен бала, данамен дана 
болатын. Ауылдың еркектері «ех, Күлеке, 
депутат не райком хатшысы болатын 
қатынсың ғой!» деп, қазіргі тілмен айтқанда 
комплимент жаудыратын. Отырыстың 
гүлі еді. Ән шырқағанда анау-мынау 
әншімін дейтіндерің жолда қалатын. Роза 
Бағлановаға еліктейтін. Есепті шотсыз-ақ 
жаңғақша шағатын. Дара болатын. Мұндай 
әйелдің әдетте жолдасы қызғаншақ болады 
ғой, бір қызығы: өзгеге адуын, төңіректегіні 
тыпыр еткізбейтін жолдасы Күлекеңе 
келгенде мүлдем басқаша еді. Бала бағып, 
отбасының тілеуін тілеуді тіршілігінің 
тұмары етті. 

Өмір өтіп жатты. Балалары ер жетіп, 
қыздары қияға кетті. Ұлдары үйлене бастады. 
Тұңғыш ұлы шопанның қызын алды. Күлекең 
онша жақтырмаса да көндікті. Не керек, 
бес ұлы да мектепті енді бітірген қыздарды 
Күлекеңе келін етті. 

Күлекең райкомдағы Әбекеңнің қызын 
көздеп жүр еді. Дәрігер оқуындағы, жә, 
бас есепші Жәкеңнің қызы қандай еді. 

Мұғалімдікті бітіріп жатқан, ал кітапханашы 
Гүлназ ше, түу, мыналарды ай...

Қойшы, болары болды. Бір күні орта-
лықтан ревизия келіп, Күлекеңді тексерістің 
астына алды. Кінәлі еместігін дәйекпен 
дәлелдеп, арыз жазып беретін адам іздеді. 
Келіндері екі сөздің басын қосып мәтін 
жаза алмайтын болып шықты. Орталықтағы 
Сәкеңдікіне бірнеше мәрте қатынап, әзер 
дегенде басын сауғалап қалды. Одан кейін 
де арыз, өтініш жазатын сәттер көп болды. 
Күлекең әркімнің босағасын жағалап 
әбіржіді. Зейнетке шыққанда да пенсиясы аз 
шығып, оны даулайтын мықты заңгер іздеп 
сабылды. 

«Оқы, тұқымың жайылғыр!» деп әр 
немересіне санасына қазық қаққандай 
айтатын да отыратын. Алайда, немерелерінің 
отбасылы болғандарын көре алмай кетті. 
Жақында сол әулетпен аралас-құралас 
таныстарды көрдім: «Күлекеңнің төрт 
немересі үйленді, шетінен оқыған-тоқыған 
қыздарды келін етіп түсірді, бірі әкімдіктегі 
ағайдың қызы, сен тұр мен атайын екен, 
екіншісі прокурордың қызы, жан-жақты 
өзі, кіл мықтылар бір сөзбен айтқанда. 
Немерелері әжелерінің өсиетін орындады» 
деді риза кейіппен. 

Алдыңғы арбаның дөңгелегі қайда 
бастаса, соңғысы да сол ізге түседі деген, 
пейіште нұрың шалқысын, Күлеке, өсиетің 
орындалыпты!

Айнұр ТҰңғЫШБАеВА

Қармақшы топырағы – талай дарын иесін дүниеге 
әкелген, жүз жырауды жүзіктеген қасиетті де құтты мекен. 
Міне, осы қасиетті атамекен топырағынан кие дарыған 
жыр дүлдүлдері арасында шоқтығы биік тұратын тұлға, 
қазақ елінде сал атағын алған екі жыраудың бірі – Ешнияз 
Жөңілдікұлы.

Сал деген атақты халық кімге берген және ол атаққа қанша 
адам ие болған? «Сал» атағы кез келген өнерпазға емес, 
шынайы талантымен туған халқын таң қалдырған, бір бойына 

бірнеше өнер сыйған сұңғылаға берілген. Осы ретте, өзінің 
қайталанбас талантымен туған халқының құрметіне бөленген 
Ешнияз жырау Сыр елінде сал атанған бірден бір өнер иесі. Ел 
сүйіктісіне айналған ерекше тұлға.

Расында да, ақын – ел қамын ойлаған тұлға. Қай жерде 
жүрсе де сол ақындарымыз бір-бірін алыстан танып, бір-біріне 
айрықша құрмет көрсеткен. Ешнияз сал елде жүргенде өзге 
ақын-жыраулар сияқты ел билеушілерінің озбырлық көріп, 
қудалауды да басынан өткерді. Жыр дүлдүлі Ешнияз ақындық 
пен жыраулықты өмірімен байланыстыра жүріп, ел қамын 
ойлауды да өз міндетінен түсірмеген. Ол халықты егіншілікке 
баулып, өзі өмір сүрген өңірде халықтың мұң-мұқтажын 
билікке жеткізген, халық алдында әділдікті биік қойған тұлға 
ретінде танылған адам болған. 

Жалпы тарихта «сал» атанған өнерпаздар өте аз. Ешнияз 
сал Жөнелдікұлы Біржан салдың түйдей құрдасы, екеуі де 
1834 жылы өмірге келген. Ешнияз сал елге басшы болып, билік 
айтқан, алғаш егін егуге ұйытқы болған адам. Ол атқарған 
осындай игілікті істерден қалған бір белгі – «Ешнияз бұлағы». 

Ешнияз салдың Ырысты қызбен, Кенекеспен, Серәлі қожамен 
айтыстары сақталған. 

«Айтжан-ай» атты өлеңінен ақынның қайсар да берік 
тұлғасын көреміз.

– Серілікті де мен қылдым, билікті де,
Хан мен төре келді деп иліктім бе?
Дариядағы наһандай бұлқым-бұлқып,
Кәрімнің ауына кеп киліктім бе? – деген өлең жолдары әрі 

көркем, әрі сол заманның әлеуметтік бет-бейнесінің көрінісі. 

Оның «Әуия», «Дүрдараз», «Жүрек сазы», «Желдірмая» 
секілді бірнеше әні ел ішінде күні бүгінге дейін айтылып келеді. 
Белгілі музыка зерттеушісі А.Е. Затаевич құрастырған «Қазақ 
халқының 1000 әні» жинағына Ешнияз Жөнелдікұлының 6 әні 
енген. 

Мақала жазу барысында жырау Бидас Рүстембековпен 
пікірлескен болатынбыз:

– Ешнияз сал әрі ақын, жырау, композитор болған. 
Сонымен қатар ақындық пен әншілікті қоса меңгеріп, 
жыраулықты мың иірімге салып орындайтын өз мектебін 
қалыптастырған жырау. Ол өнерімен елді сусындатқан. 
Өзінің суырып салма қасиеті де бар. Денесі ірі, батырлығы 
да болған. Халық ішінде серілік жасаған, байлық жинамаған, 
тапқанының бәрін елге таратып жүреді екен. Ол Қармақшы 
ауданы, Тұрмағанбет ауылының ар жағында Ақтайлақ деген 
жерде дүниеге келген. Елге ұйтқы болған адам, – деді жырау 
Бидас Рүстембеков. 

Атадан балаға берілетін дарын Ешнияз ұрпақтарына да 
тән. Ешнияз салдың бел баласы Жүсіп қазақ халқына Кете 

Жүсіп ақын атымен танымал тұлға. Кете Жүсіптің баласы әрі 
әнші, әрі күйші-композитор Мұзарап ақын атақты «Балымша» 
әнімен танымал жан. 

Ешнияз салдың өсиетке толы өлеңдері жазбаша сақталмаған, 
бізге жеткені санаулы ғана. 

Соның бірі ел ішінде Ешнияз бен Шынар қыз жөніндегі 
қызықты әңгіме жиі айтылады. Ешнияз ақын бір топ 
жолдастарымен Шынар қызды іздеп келе жатып, ауылдың 
маңына жақындағанда суға түсіп жатқан бір топ қызды көріп, 
сол өзенге аттарын суарады. Бір топ аттыны көріп қысылған 
қыздар судан шыға алмай, бастарын ғана қылтитып, екі бөлініп, 
теріс қарап отырады. Шынарды осы қыздардың ішінде болуы 
керек деп тұспалдаған Ешнияз оларға естірте:

– Қамысы Сыр бойының буын-буын,
Айдынның атып алдым ақша қуын.
Шошқаның торайындай топтанған қыз,
Өзеннің арамдама аққан суын, – дейді.
Шынар шынында сол судағы қыздардың ішінде екен, бұл 

өлеңнің өзіне арналғанын байқап, ол да өлеңмен жауап беріпті.
– Деген бар бұқа – буға, тентек – дуға,
Тимейді атқан оғың ақша қуға.
Шешеңнің күбідегі айраны емес,
Болатындай итаршы аққан суға, – дейді Шынар.
Сонда Ешнияз Шынар қыз ауылына бармастан қасындағы 

серіктерімен бірге кері қайтқан екен дейді. 
Ешниязға еріп, өңірде көптеген ақын-жыраулар шық-

ты. Турасын айтқанда, ақындық пен жыраулық мектеп 
өмірге келеді. Елдегі үстемтап өкілдері мен кедей-кепшік 
арасындағы қарама-қайшылықты өлеңмен жеткізіп, бай-
манаптың әрбір ерсі қылығын әшкерелеген Ешнияз сал 
Сыр халқының жанашыры атанып, көпке үлгі болады. Тек 
шындық пен адалдықты өміріне серік еткен сөз зергері 
халықты отансүйгіштік пен татулыққа шақырады. Ел бірілігін 
аңсаумен өмір сүрген ол өзінің өлең-жырлары арқылы 
өңір жырауларының көшбасшысы атанады. Ол туралы өз 
шәкірттерінің бірі, шайыры Омар Шораяқұлы «Ұстаздарым» 
атты өлеңінде:

– Ересім жүйрік Ешнияз,
Есіткен жан тоймайтын
Шекермен сөзі бара бар, – деп ұстазына баға берсе, дара 

ақын Тұрмағамбет «Ел қамын жеген ерлер» атты өлеңінде:
...Өзі түгіл, орнына
Баруға ерлер батпаған,
«Сені ме» деп сырттан қастаған.
Ешнияз сал, Жұбанбай
Жүйрігі еді олардың,
Сылап-сипап наштаған, – деп ұстазының өмірін елге 

дәріптеген.
Ешнияз сал Жөнелдікұлының мұрасы ұлттық рухани 

қазынамыздың өнегелі үлгілерінің бірі. Бүгінде Ешнияз сал 
Жөнелдікұлының атымен Қармақшы ауданындағы жыраулар 
үйірмесі аталады. Онда жас шәкірттер білім алуда. 

 Жарасхан ҚУАНЫШБАЙҰЛЫ

Қоғамда түрлі мамандық бар. Оның 
ішінде дәрігер мен ұстазға құрмет ерек-
ше. Ұстаз – адамзат баласын ізгілікке 
тәрбиелейтін руханият шырақшысы. 
Ал дәрігер – адам жанының шипагері. 
Ұстаз үшін алғысын айтып, алдына 
келген шәкіртінен ыстық жан жоқ болса, 
дәрігер үшін ризашылығын білдірген 
емделушісінен артық құрмет жоқ. 

Тасбөгет кентіндегі №4 қалалық емхана 
дәрігері Нұргүл Асқарова көп жылдардан 
бері денсаулық саласында еңбек етіп 
келеді. Ол талай тұрғынның алғысын алған 
абзал жан. Дәрігер болу әке арманы еді. 
Анасының ауырғанын көріп соған жаны 
жабырқаған жеткіншек өсе келе ауырған 
жанды емдесем  деген ұлы мұрат жолын 
мақсат тұтады. Осылайша бала күнгі 
арман уақыт өте келе ақиқатқа айналады. 
1999 жылы облыс орталығындағы 
медицина колледжіне грант негізінде оқуға 
түсіп, оны 2001 жылы тәмамдап, 2002 
жылы Оңтүстік Қазақстан мемлекеттік 
медициналық ака демиясының емдеу ісі 
факультетіне түсіп, 2009 жылы жалпы 
тәжірибелік дәрігер мамандығы бойынша 
бітіріп шықты. Оқу бітірген бойда елге 
оралып, №4 қалалық емханада алғашқы 
еңбек жолын педиатр дәрігері болып 
бастайды. Бүгінде өзі қызмет жасайтын 
мекеменің білікті маманы. Ұжымдастары 
оның жауапкершілігі мен мамандығына 
адалдығын бағалайды. 

– Адамның ұлы мақсаттары бала 
күні нен қалыптасады екен. Өмірде 
кездестірген жағдайлар соған жетелейді. 
Мен әкемнің дәрігер болсам деген 
арманы болғанын білемін. Кейіннен 
анамның ауырып қалғанын көріп 
өстім. Сол себепті науқастарды емдеп 
алғысын алсам деген асқақ арман мені 
алға жетеледі. Дәрігердің қамқорлығын 
көріп, бұл мамандыққа деген ерекше 
құрметім пайда болды. Медицина лық оқу 
орындарына түсу үшін қажырлы еңбек, 
зор зейін, ерекше талап қажет. Мектеп 
кезінде химия, биология, физика пәндерін 
жақсы оқыдым. Дәрігерлікті таңдауыма 
сол себеп болуы тиіс. Қолымнан ешқашан 
кітап тастамадым. Күндіз-түні медицинаға 
қатысты кітаптарды көп оқыдым. Дәрігер 
үнемі білімін толықтырып отыруы 
керек. Білімге адалдық қажет. Дәрігерді 
маман ететін – оның білімі. Сондықтан 
ауруханада жұмыс жасайтын жас 
дәрігерлерге көп оқу керектігін айтамын. 
Дәрігер анықталған ауруды не үшін 
емдегелі отырғанын жақсы түсінуі тиіс. 
Сонда ел сенген үміт үдесінен көрінеді, – 
дейді Нұргүл.

Халқымызда «Аурудың жайын бақ-
қан біледі, аңның жайын атқан біледі» 
деп тегін айтылмаса керек-ті. Кез келген 
мемлекеттің әлеуеті оның медицинасымен 
өлшенеді. Ақ халатты абзал жандардың 
еңбегі қашанда зор құрметке ие. Адамға 
көмектесу – дәрігердің басты парызы. 
Оның жанын да, тәнін де емдей алуың 
керек. Науқас адам, ең алдымен, дәрі-
герден жылы сөзі мен мейірімін күтеді. 
Ақ халатты абзал жанның емінен бұрын 
қамқорлығына мұқтаж. Дәрігердің үш 
қаруы бар. Ол – сөз, өсімдік және пышақ. 
Оның ішінде сөз – дәрігердің бірінші 
қаруы. Адамға сөзбен сенім сыйлау – бұл 
өмірдегі ең құдіретті құбылыс. Дәрігердің 
жылы сөзі мен мейірімді мінезі – кез 
келген дерттің емі. Бұл тұрғыдан 
алғанда Нұргүл Ерғазықызы ерен еңбек 
танытып келеді. Жас мамандарды баулу 
– тәжірибелі етіп тәрбиелеу ақ халатты 
арудың өмірлік борышы. Бұл – антына 
адалдықтың айғағы. 

Тұрар БекМЫРзАеВ

ВАкциНА АПОЛОГияСЫ
Коронавирус дерті өршігеннен әлемдік медицина сала-

сындағы алдыңғы қатарлы елдер індетке қарсы ем табуға 
кіріскен. Бірі-бірінен асып түсуге қам жасап, ойлап тапқан 
емнің артықшылығы, адамды аяққа тұр ғызу жылдамдығын 
жарыса жазып жатты. «Біреу өлмей, біреуге күн жоқ» 
деген, мұның астарында адамзатты құтқарудан бөлек, 
қомақты қаржы, саяси ықпал, кіріп тарлық секілді білінбес 
қабаты жасырулы жатқаны мәлім еді. Кем дегенде, шипалы 
вакцинаға ие ел кейін «жалпыадамзаттық ізгі жолға 
бастаған» мемлекет есебін де мақтанары анық. Сол үшін 
лабораториялық ізденісті арттыру, жаппай вакциналау 

әрекеті жүруде. Осы орай да ғаламдық ақпараттық агент-
тіктер үздік санаған Қытай, АҚШ, Израиль, Ресей 
вакциналары ерекше көңіл аудартты. Әсіресе, әлем дәрі-
дәрмектің тиімділігі мен сапасын тексеруге уақыт қажет 
деп жан ұшырып жатқанда Қытайдың Sinovac Biotech және 
Sinopharm Group биофармацевтикалық компаниялары 
вакцинаны қолданысқа енгізіп жіберген. Оның үстіне, 
Қытай тарапы вакцинаға айтылған сын-ескертпелерді 
жоққа шығарып, өз өнімін қорғауға кірісті.  «CNN» арнасы 
да оқиғаны қалт жібермей, сейсенбіде Джеймс Гриффитс-
тің «ҚХР вакцинасын қорғауға көшті» атты хабарын 
жарыққа шығарды.

Хабар басында Джеймс Гриффитс «аспан асты еліне» 
неліктен шүйліккенін былайша жеткізеді: 

«Өткен жылы Қытай президенті Си Цзиньпин Дүние-
жүзілік денсаулық сақтау ассамблеясында әлем елдерін 
«шыдамдылыққа және бірлесіп жұмыс істеуге» шақырып, 
коронавирусқа қарсы вакцина ойлап табуға үндеген еді. 
Алайда көп өтпей қытайлық Sinovac компаниясы өзге 
вакцинаның таралуына кедергі жасап, ақылдасу дағдысын 
доғаруда. Олар Си Цзиньпиннің мәселеге қатысты пікі-
рін ұмытқан секілді. Керісінше, сенім білдірген өзге 
вакциналарды ығыстырып, адамдардың ем алуын қиын-
датып келеді. Бұған дейін Қытайдың вакцинаның басым 
бөлігін дамушы елдерге жөнелту туралы шешімі ғалам 
алдында абыройын асырған-тұғын. Енді Sinovac Biotech 
және Sinopharm Group өз вакцинасының тиімділігі Оксфорд 
университетінің вакцинасына қарағанда 78 процент тиім-
ділікпен басып оздық деп отыр. Кейіннен аталған вакцинаны 
Бразилияда зерттеуге мүмкіндік туған. Ондағы мамандар ол 
дәрінің тиімділігі 78 процент емес, небары 50,38 процентті 
құрайды деген ақпарат жеткізді. Дүниежүзілік денсаулық 
сақтау ұйымы тиімділік деңгейі 50 проценттен жоғары 
болған тәжірибені ғана мойындайтынын ескерсек, дәрінің 
нақты пайдасы әлі көмескі».

Автор Қытай дәрісінің сапасы мен бәсекелестік тұр-
ғысында бірнеше мін таққанымен, аталған вакцинаны 
Түркия, Әзірбайжан, Сербия, Чили, Индонезия, Украина 
се кілді елдер пайдалануға көшкенін жасырмайды. Джеймс 
Гриффитстің тағы бір өзіне құрмет тудырған әдісі – қос 
тарапты тең ұстауы. Ол:

«Sinovac өнімдерін бірнеше ел қолданысқа енгізді, 
кейбірі бақылау жүргізуде. Елдегі билік пен БАҚ 
вакцинаны мемлекет мақтанышы санап, Уханьда орын 
алған кемшіліктен кейін әлем сенімін қайтару жолы 
деген пікір білдіруде. Сондай-ақ қарсы тарап қандай 
сын айтса да жоққа шығарып келеді. Мысалы, алпауыт 
Global Times (ҚХР –ауд.) таблоидының редакторы Ху 
Сицзинь жұршылық ойын қысқаша былай жеткізді: «Егер 
Батыс пен АҚШ-тың ауқымды веб-сайттарын көзіңіз 
шалса, Қытай вакцинасына қатысты барлық мақала кері 
пікірде. Ондағы баспасөз барынша біздің вакцинаның 
абыройын түсіруге күш салуда. Мен тек америкалық 
компаниялардың індетке қарсы дәріні жылдам шығарып, 
өз елдерінде қолданғанын күтемін» деді. 

Осы тұста сәл кідіріс жасап, пікір иесіне назар аудару 
жөн секілді. Мұнда да кәсібилік, ұтымдылық белгісі 
байқалады. Себебі автор қарапайым халықтың пікірін 
білу үшін алдымен мемлекеттік салмақты басылым, 
ақпараттық агенттік емес, көше таблоиды редакторының 
ой-ұстанымына жүгінеді. Бір қарағанда арзанқол, 
жарнамалық, бейәдеп бағыттағы таблоид редакторының 
пікірінде не маңыз бар деп ойлаймыз. Алайда Қытай 
қоғамдағы әлеуметтік-тұрмыстық жағдайы орташа, төмен 
деңгейдегі халық, яғни басым көпшіліктің көзқарасымен 
дәл осы «сары басылым» егелері жақсы таныс. 

Сонымен қатар CGTN телекомпаниясының жүргізу-
шісі Лю Синь, Сыртқы істер министрлігінің өкілі 
Чжао Лицзянь секілді зиялы қауым өкілдерінің де ой-
елегі есепке алыныпты. Әсіресе, Чжао Лицзянның 
twitter әлеуметтік желісінде жариялаған «Бұл уақыт – 
қорқыныштың емес, нақты деректің кезеңі. Бұл уақыт – 
өсектің емес, ғылымның кезеңі» деген жазбасы биліктің 
мәселеге қатысты түбегейлі пікіріне баланған.

Хабар соңында Джеймс Гриффитс маңызды бір мәсе-
ленің шетін шығарады. Ол – вакцина әсері, аллергия және 
сәйкестік. 

«Халық бір жайды нақты білуі қажет. Вакцина салу 
науқаны басталған 1-2 күнде бірнеше өлім дерегі тіркелген 
жағдайда даурығудың қажеті жоқ. Себебі вакцинаны 
қарт кісілер мен иммунитеті төмен азаматтар әртүрлі 
өткеруі мүмкін. Фармацевтикалық өндіріс жөніндегі 
маман Дерек Лоу мынадай мысал келтіреді: «Егер 10 
млн адамды деп алсақ, массаж жасау барысында немесе 
өзге емнен бұрыннан бар инсульт, рак, жүрек ұстамасы 
қозуы кездеседі. Оған қоса аллергияның қайдан келері 
белгісіз. Нәтижесінде соның 14 мыңға жуығы дүние 
салуы ықтимал. Дәл сол секілді, 10 млн адамға салынған 
вакцина жүрек ұстамасы, рак, инсульт, аллергия әсерінен 
болатын ажалға дөп келуі мүмкін» дейді». 

Автор тақырыпқа америкалық дәрігер Келли Мур мен 
Дерек Лоудың вакцина әсері туралы ақпараты арқылы 
түрен салады. Мамандар пікірі бойынша, вакцина салу 
нәтижесінде орын алатын ажал тек дәрі әсері арқылы 
ғана емес көрінеді. Яғни кей сәтте «Құланның қасуына 
мылтықтың басуы дөп келеді» деген сөз. 

Түпнұсқадан аударып, шолу жасаған 
ерсін ШАМШАдиН

Әбігер

Әлем

Ешнияз сал 

Алдыңғы АрбАның 
дөңгелегі қАйдА бАстАсА...

ӘКЕ АРМАНЫ
оқи отырыңыз


